Súðavíkurhreppur  -  fundargerð hreppsnefndar

37.   fundur  kjörtímabilið 1998 – 2002  

9. mars 2000, kl. 14.00.
 haldinn í fundarsal hreppsnefndar Njarðarbraut 14.

Árið 2000,  9.  mars  kl. 14.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson,  Friðgerður Baldvinsdóttir, Guðjón Kjartansson, Anna Lind Ragnarsdóttir, Sigurjón Samúelsson.

Oddviti setti fundinn og bauð fundarmenn velkomna.   Oddviti óskaði eftir athugasemdum við fundarboð.  Enga athugasemdir voru gerðar við fundarboð.

Oddviti hóf fundinn með því að minnast Valsteins Heiðars Guðbrandssonar sem lést að slysförum 28. febrúar sl.  Heiðar sat í hreppsnefnd Súðavíkurhrepps nær samfellt í 17 ár

og fjölda nefnda á vegum sveitafélagsins.  Fyrir hönd sveitarstjórnar færi ég honum sérstakar þakkir fyrir störf hans í sveitarstjórn og nefndum Súðavíkurhrepps.

Jafnframt vottar sveitarstjórn eftirlifandi ekkju hans, börnum, barnabörnum og venslafólki dýpstu samúð .  Ég vil biðja fundarmenn að rísa úr sætum og minnast Valsteins Heiðars Guðbrandssonar.

Dagskrá:

1.
Bréf frá Margréti Karlsdóttur í Reykjanesi dags. 6. des. sl. og 24. jan. sl.
2.
Drög að málsmeðferðarreglum varðandi veitingu  vínveitingarleyfis.
3.
Vetrar- og sumarveiði á mink.
4.
Fundir nefnda.
4.1
Fundur framkvæmdarnefndar þjónustuhúss dags. 14. janúar 2000.
4.2
Fundur Atvinnumálanefndar 11. febrúar 2000.
4.3
Fundur Atvinnumálanefndar 2. mars 2000.
5.
Fyrirhugaður fundur Fjórðungssambands Vestfirðinga um fjárhagsstöðu sveitarfélaga og bréf sambandsins dags. 1. feb. sl.
6.
Útboð á fólks og vöruflutningum til Vigur og Æðeyjar.
7.
Beiðni um innlausn íbúðar.
8.
Minnisblað vegna fundar við Orkubú Vestfjarða.
9.
Bréf til hreppsnefndar frá Dagbjörtu Hjaltadóttur dag. 18. febrúar 2000.
10.
Bréf til hreppsnefndar frá Sigmundi H. Sigmundssyni dags. 1. febrúar 2000.
11.
Bréf til hreppsnefndar frá Félagi Djúpmanna.
12.
Jöfnunarsjóður Sveitarfélaga – áætluð þjónustuframlög árið 2000.
13.
Sala þeirra sumarbústaða sem enn eru í eigu hreppsins.


1. Bréf frá Margréti Karlsdóttur í Reykjanesi dags. 6. des. sl. og 24. jan. sl.

Bréf dags. 06.12. 1999.  Sveitastjóra falið að svara bréfi Ferðaþjónustunnar varðandi heilbrigðisgjöld..

Bréf dags 24.01. 2000.  Sveitastjórn samþykkti á fundi 27. okt.1999.  að fela sveitarstjóra að gefa út vínveitingarleyfi fyrir Ferðaþjónustuna í Reykjanesi að lögformlegum skilyrðum uppfylltum.

Sveitarstjórn harmar ef við embættismann Súðavíkurhrepps er að sakast ef óeðlileg seinkun hefur orðið á veitingu vínveitingarleyfisns. 

Að öðru leiti er sveitarstjóra falið að svara bréfi Ferðaþjónnustunar í Reykjanesi og útvega umbeðin gögn varðandi fasteignargjöld.  Samþykkt samhljóða.

2. Drög að málsmeðferðarreglum varðandi veitingu  vínveitingarleyfis.

Varðandi 5. gr. vill sveitarstjórn að greinin verði svohljóðandi. 

Þegar um nýjan stað er að ræða eða innréttingu eldri staðar hefur verið breytt skal þess sérstaklega gætt að lokaúttekt byggingarfulltrúa og heilbrigðisfulltrúa hafi farið fram. 

Samþykkt samhljóða. 

Varðandi 9. gr. falli út Heilbrigðiseftirlit Vestfjarða og  greinin hefjist þannig;   “Byggingarfulltrúi…”.  Samþykkt samhljóða  

Málsmeðferðarreglur vegna vínveitingarleyfa í Súðavíkurhreppi verði áritaðar á næsta fundi.

3. Vetrar- og sumarveiði á mink. 

Umsóknir bárust frá Hermanni  Þorsteinssyni Ísafirði, Helga Jóhannessyni Ísafirði, Eiríki Beck Kópavogi.  Umsókn  Leifs Brimnes barst ekki fyrr en all nokkru eftir að umsóknarfrestur rann úr og harmar sveitarstjórn að umsóknin skyldi ekki berast fyrr.

Sveitarstjórn samþykkir samhljóða  að ganga til viðræðna  við Helga Jóhannesson.   Sveitarstjórn samþykkir að áfram verði stunduð vetrarveiði á mink í gildrur.

Sveitarstjórn samþykkir að fela sveitastjóra að útfæra reglur varðandi greiðslur á refaskottum og minkaskottum  utan grenjatíma.

4. Fundir nefnda.

4.1 Fundur framkvæmdarnefndar þjónustuhúss dags. 14. janúar 2000.

Fundargerðin samþykkt  með eftirfarandi breytingum varðandi c-lið í stað Tómasar Kaaber komi Raftæknistofan við Ármúla.

4.2 Fundur Atvinnumálanefndar 11. febrúar 2000.

Fundargerðin samþykkt samhljóða.

4.3 Fundur Atvinnumálanefndar 2. mars 2000.

Varðandi álit atvinnumálanefndar á staðsetningu  tjaldstæðis ofan samkomuhúss leggur hreppsnefnd til að fyrst verði athugað hvort ekki sé hægt að hafa tjaldstæðið við Nesveg þar sem einnig er gert ráð fyrir því í skipulagi Súðavíkurhrepps.  Fundargerðin samþykkt að öðru leiti.

5. Fyrirhugaður fundur Fjórðungssambands Vestfirðinga um fjárhagsstöðu sveitarfélaga og bréf sambandsins dags. 1. feb. sl.

Sveitastjórn samþykkir að þeir sveitarstjórnarmenn sem sjái sér fært að mæti á fund Fjórðungssambands Vestfirðinga  sem halda á miðvikudaginn 15. mars nk.  

6. Útboð á fólks og vöruflutningum til Vigur og Æðeyjar.

Lagt fram til kynningar.  Oddviti gerði grein fyrir aðkomu Súðavíkurhrepps að útboðinu og undirbúningi þess og hvaða sjónarmið réðu því að ferðirnar eru farnar frá Ísafirði.

7. Beiðni um innlausn íbúðar.

Beiðni um innlausn íbúðar að Arnarflöt 7.  Samþykkt samhljóða.

Sveitarstjóra falið að uppfylla skilyrði svo hægt sé að ganga frá leiguskilmálum.

Hér mætti sveitarstjóri á fund hreppsnefndar.

8. Minnisblað vegna fundar við Orkubú Vestfjarða.

Sveitarstjóri gerði grein fyrir fundi sínum með forsvarsmönnum Orkubús Vestfjarða þann 5. mars sl.

Lagt fram til kynningar.

9. Bréf til hreppsnefndar frá Dagbjörtu Hjaltadóttur dag. 18. febrúar 2000.

Bréfinu vísað til fræðslunefndar.

10. Bréf til hreppsnefndar frá Sigmundi H. Sigmundssyni dags. 1. febrúar 2000.

Í bréfinu óskar Sigmundur eftir að verða leystur frá störfum í nefndum Súðavíkurhrepps.

Hreppsnefnd er sammála um að veita honum lausn frá störfum í nefndum sveitarfélagsins.

Tillaga kom um að Kristján Kristjánsson  verði aðalmaður í landbúnaðarnefnd í  stað Sigmundar. Nýir varamenn verði Björn Baldursson og Jóhanna Kristjánsdóttir.

Kjörstjórn Reykjaneskjördeildar.  Steinunn Ingimundardóttir  verði aðalmaður í stað Sigmundar. 

Nýir varamenn í kjörstjórn verði Páll Áskellsson og Kristján Pétursson.

Samþykkt samhljóða.

11. Bréf til hreppsnefndar frá Félagi Djúpmanna.

Hreppsnefnd Súðavíkurhrepps styður áætlanir Vegagerðarinnar um þverun Mjóafjarðar.

Jafnframt lýsir hreppsnefnd yfir ánægju með starfssemi Félags Djúpmanna í botni Mjóafjarðar og vonar að félagið starfi áfram í sveitarfélaginu þó þverun Mjóafjarðar verði að veruleika.

12. Jöfnunarsjóður Sveitarfélaga – áætluð þjónustuframlög árið 2000.

Lagt fram.

13. Sala þeirra sumarbústaða sem enn eru í eigu hreppsins.

Sveitarstjóra falið að ræða frekar við þá sem svarað hafa bréfi Súðavíkurhrepps dags. 11. febrúar 2000 varðandi kaup á húsunum.  Beri það ekki árangur er sveitarstjóra falið að auglýsa húsin til sölu og óska eftir tilboðum í þau. 

Samþykkt samhljóða.  

Fleira ekki gert. Fundargerð upplesin.  Oddviti óskaði eftir athugasemdum við fundargerð.    Engar athugasemdir gerðar. Fundargerð samþykkt, fundi slitið kl. 17.30.

